
Degaanka Bulshada ee uu Gobolku-Maamulo 
(State-Operated Community Residential) waa 
barnaamij ka tirsan barnaamijyada Maamulka 
Baxnaaninta iyo Caafimaadka Habdhaqanka 
ee DSHS, oo ka kooban shan barnaamij oo u 
adeegga dhallinyarada iyo dadka qaangaarka 
ah ee leh naafanimooyin caqli iyo koritaanka ee 
ku baahsan guud ahaan gobolka Washington. 
Barnaamijka SOCR wuxuu ka-qaybgalayaasha 
barnaamijka awood u siiyaa in ay gaaraan 
yoolashooda shakhsiyeed, muujiyaan dookhooda 
gaarka ah iyo in ay ku noolaadaan noloshooda 
ugu wanaagsan.

Degaanka Bulshada ee 
uu Gobolku-Maamulo

iskaashiga lala 
yeelanayo dadka

Waaxda Adeegyada Caafimaadka iyo Bulshada ee Gobolka Washington
Maamulka Baxnaaninta iyo Caafimaadka Habdhaqanka

Haddii aad u baahan tahay macluumaad ku saabsan xaq u yeelashada barnaamijyada SOCR, kala 
hadal Maamulahaaga Kheyraadka Kiiska.

Spokane 1 SOLA 
Spokane 2 SOLA 
Children’s SOLA East 
Yakima 1 SOLA 
Yakima 2 SOLA

Barnaamijyada Takhasusiga ah: 
Transitions (Degmada Yakima)

GOBOLKA 1 GOBOLKA 2
Snohomish SOLA 
Shoreline SOLA 
Kent SOLA

GOBOLKA 3
Kitsap SOLA 
Pierce SOLA 
Thurston SOLA
East Pierce SOLA
Children’s SOLA West

Barnaamijyada Takhasusiga ah: 
IHS (Degmada Pierce)
SAIF (Degmada Pierce)

Barnaamijyada Degaanka Bulshada ee uu Gobolku-Maamulo



Barnaamijka SOLA ee Carruurta 
(Children’s SOLA)
Barnaamijka Beddelka Xarumaha Waaweyn ee Lagu 
Noolaado ee uu Gobolku-Maamulo ee Carruurta wuxuu u 
adeegaaa dhallinyarada ay da'doodu u dhaxeyso 8 ilaa 18 
ee ku nool Degmada Spokane and Pierce. Dhallinyarada 
waxaa ay ku jiri karaan Children’s SOLA ilaa ay ka 
gaaraan da'da 21 haddii ay ku qoran yihiin barnaamijka 
waxbarashada ku-meelgaarka ah ama barnaamij mihnad 
ama farsamo barasho. Ilaa saddex qof oo dhallinyaro 
ah ayaa guri ku wadaagaya bulshada dhexdeeda 
meeshaasi oo ay ku helayaan taageero 24-saac ah oo 
ku saleysan baahiyadooda gaarka ah. Adeegyada la 
bixiyo waxaa ka mid ah baxnaanin, wax-ka-qabashada 
habdhaqanka, barashada iyo kobicinta xirfadaha, 
maareynta daawooyinka, ka-qaybgelinta bulshada, iyo 
u-qareemeynta. Guryaha barnaamijka Children’s SOLA 
waxaa ay bixiyaan deegaan qaabeysan oo dhallinyarada 
awood loogu siiyo in ay dabagalaan yoolashooda gaarka 
ah iyagoo ku dhaqmaya go'aan-qaadasho wanaagsan iyo 
u diyaar-garowga qaangaarnimada.

Adeegyada Baxnaaninta Xooggan
Adeegyada Barnaamijka Baxnaaninta Xooggan ee 
uu Gobolku-Maamulo ee Carruurta waxay bixiyaan 
adeegyo xasillin muddo-gaaban soconaya oo loogu 
talagalay ugu badnaan 90 maalmood oo loo fidiyo 
dhallinyarada da'doodu u dhaxeysa 8 ilaa 17 sano jir ee 
xaqa u leh, ama 
u dhaxeeya 18 
iyo 21 haddii ay 
ku qoran yihiin 
barnaamijka 
kala-guurka 
waxbarashada. 
Adeegyada 
waxay ku 
saleysan yihiin yoolasha kobcinta kartida qofka ee 
dhallinyarada ee ay cayimeen qoysaskooda iyadoo la 
kaashanayo maamulaha kiiska Adeegyada Bulshada 
ee Naafonimada Koritaanka iyo hawlwadeennada IHS. 
Adeegyadu waxaa lagu bixiya goob isku dhaf ah oo 
taageerta awoodda shakhsiga ee qofka dhalinyarada, 

Haddii aad u baahan tahay macluumaad ku 
saabsan xaq u yeelashada barnaamijyada SOCR, 
kala hadal Maamulahaaga Kheyraadka Kiiska.

Adult SOLA (Dadka Qaangaarka ah)
Barnaamijka Beddelka u ah Xarumaha Waaweyn ee 
Lagu Noolaado ee uu Gobolku-Maamulo ee Dadka 
Qaangaarka ah (The Adult State-Operated Living Alternatives 
Program), ama Adult SOLA, wuxuu u adeegaa dadka 
qaangaarka ah ee ay da'doodu tahay 18 iyo kuwa ka weyn 
ee ku nool toddobo degmo oo ku kala yaalla gobolka 
oo dhan. Macaamiishu waxaa ay ku helaan taageero 
gaar ah oo gaari karta ilaa 24-saacadood guryahooda, 
waxaana guriga kula noolaan kara ilaa seddax qof, oo la 
wadaagaya kirada, biilasha adeegyada (sida korontada 
iyo biyaha), iyo kharashaadka kale ee guriga. Shaqaale 
si fiican loo tababbaray ayaa bixiya taageero aad u gaar 
ah, sida barashada iyo kobcinta xirfadaha, maareynta 
daawooyinka, ka-qaybgalka arrimaha bulshada, u 
doodista xuquuqda iyo taageerada wax ka  
qabashada hab-dhaqanka. Macaamiisha  
waxaa ay sidoo kale heli karaan adeegyada  
ka-qaybgelinta arrimaha bulshada ama  
shaqada kuwaas oo lagu bixiyo qandaraasyo  
ay degmadu bixiso.

dookha iyo gaarista bulsho weynta. Hawlwadeenka 
IHS waxay helaan tababbar ballaaran oo ku saabsan 
mabaadii'da taageera habdhaqanka wanaagsan 
iyo farsamooyinka xiisad-dejinta iyadoo diiradda la 
saarayo baridda iyo tababarka. Xarunta bulshada ku 
dhisan ee ku taalla Degmada Pierce waxay u kireysan 
tahay DSHS, waxayna bixisaa taageero 24-saac ah oo la 
siiyo ilaa saddex dhallinyaro waqtigiiba.

Xarunta Xasillinta, Qiimeynta, iyo 
Waxqabadka
Xarunta Xasillinta, Qiimeynta, iyo Waxqabadka ee dadka 
qaangaarka ah waa xarun ay DSHS u kireysan tahay oo 
ku taalla bannaanka magaalada Gig Harbor. SAIF waxay 
bixisaa adeegyada xasillinta iyo kobcinta kartida qofka oo 
muddo-gaaban soconaya ugu badnaan 90 maalmood 
oo loogu talagalay dadka qaangaarka ah ee xaqa u leh. 
Taageerooyinka waxay diiradda saarayaan dhimista 
hab-dhaqannada la beegsanayo ee macaamiisha 
ee ay aqoonsadeen kooxdooda daaweynta gaarka 
ah. Hawlwadeennada SAIF waxay macaamiisha kala 
shaqeeyaan dhimista darnaanta, inta jeer, iyo muddada 
hab-dhaqamada la beegsado ee la aqoonsadey iyadoo 
la adeegsanayo taageerooyinka habdhaqanka ee la 
ansixiyay iyo farsamooyinka xiisad-dejinta. Xaruntan 
bulshada ku dhisan waxay bixisaa taageero 24-saac ah oo 
loogu talagalay ilaa 6 qof oo qaangaar ah waqtigiiba.

Barnaamijka Kala-guurka ee Degaanka 
Bulshada ee uu Gobolku Maamulo
Barnaamijka Kala-guurka SOCR waxaa uu bixiyaa 
taageero baxnaanin, xasillin iyo kala-guur oo la siiyo 
dadka qaangaarka ah ee loo arko in aysan awoodin 
in la maxkamadeeyo oo aysanna suuragal ahayn in 
sidoodii hore lagu celiyo iyadoo sabab u ah in laga helay 
naafonimo caqliga ama koritaanka ah. Barnaamijka 
wuxuu ku taageeraa macaamiisha goob guri ah oo 
qaabeysan ilaa 180 maalmood. Hawlwadeennada 
barnaamijka kala-guurka ee SOCR Transitions waxay 
macaamiisha kala shaqeeyaan horumarinta xirfadaha 
iyo helidda kheyraadyada lagu kobcayo, u noqdaan 
kuwo ammaan ah, una noolaadaan si madax-bannaan, 
inta ay raadinayaan adeegyo hoy oo muddo-dheer 
soconaya ama meel kale oo deggaan ah oo daboolayso 
baahiyadooda. Xaruntan bulshada ku dhisan oo ku 
taalla Degmada Yakima waxaa ay u kireysan tahay DSHS, 
waxayna bixisaa taageero 24-saac ah oo goobtiiba lagu 
siiyo ilaa saddex qof oo qaangaar ah waqtigiiba.


